Bidiyon Sakon Obama Ga Jama’ar Kasar Kenya

Shugaba ya aike da sakon bidiyo ga jama’ar Kasar Kenya, dangane da babban
zaben Kasar, na farko, a Karkashin sabon Tsarin mulkinsu. Ana iya ganin hotunan
bidiyon, a shafin yanar-gizon Fadar Gwamnatin Kasar Amirka. Har ila yau kuma
akwai sautin sakon.

Ranar 5 ga watan Fabrairun 2013,

Shugaba Barack Obama

SaKo ga Jama’ar Kasar Kenya

Habari yako. A cikin ‘yan shekarun nan, ina cike da tunanin yadda karimci da
KoKari da kuma Karfi da jajircewar da jama’ar Kasar Kenya ke nunawa. Kuma ina
alfahari da dangantakata da Kasar Kenya, kuma da irin yadda suka rungume ni da
iyalaina, a wannan kyakkyawar Kasa, tun daga Kauyen mahaifina, na Alego, har ya
zuwa Kasaitaccen birnin Nairobi.

A lokacin ziyarar, na ga irin ci gaban da aka samu. Kasar Kenya ta kubuto
jama’arta daga talauci, ta gina mulkin demokradiyya da kuma Kungiyoyin jama’a,
kazalika da dorewar fatan samun galabar duk wani mawuyacin halin da za a
fuskanta. Bayan tashin hankalin shekaru biyar, da suka wuce, kun KoKarta wajen
gina al’umma, da kyautata cibiyoyi da kuma zartar da sabon tsarin mulki.

Yanzu, dole Kasar Kenya ta sake daukar mataki na gaba, a watan Maris, inda za ta
gudanar da babban zaben Kasa, na farko, a KarKarshin sabon tsarin mulki.

Mun san dukan abinda ke haifar da zaben da ake samun nasara. Dole Kasar Kenya
ta guji tursasawa da tayar da hankali, da kuma ganin an yi zaben gaskiya da adalci.
Dole jama’ar Kasar Kenyan su yanke shawarar sasanta duk wata gardama a kotu,
amma ba a rariya ba. Bugu da Kari, dole jama’ar Kasar Kenya su hada kai, kafin
zaben da kuma bayansa, don gudanar da ayyukan gina Kasarku.

Zaben kuma wanda zai shugabanci Kasar ta Kenya, wani abu ne da ya rage wa
jama’ar Kasar ta Kenya. Kasar Amirka ba ta gabatar wa kowa da wani dan takara,
amma, muna goyon bayan gudanar da zaben da za a gudanar cikin kwanciyar
hankali da barin jama’a su zabi wanda suke so.

Wannan zaben na iya zama wata jarrabawa wajen kafa KwaKKwaran mulkin
demokradiyyar da zai gabatar da dokoki da kafa manyan cibiyoyi. Idan kuma har



kuma tsallake wannan jarrabawar, ku ka kauce wa tashin hankali da rarrabuwar
kai, to, Kasar Kenya ta yunKura ke nan ga samun wadata da damar da za ta nuna
hazaKar mutanenta, muamman matasa. Idan kuma ci gaba da wannan yunKurin, to,
za ku iya gina Kasar Kenya, bisa dandalin gaskiya, da zai Kyamaci cin hanci da
rashawa, da mutunta ‘yanci da mutuncin dukan jama’ar Kasar ta Kenya.

Wannan kuma shine lokacin da jama’ar Kasar Kenya za su hada kai, maimakon
rarraba kawunansu. Idan ku ka yi haka, za ku iya nuna wa duniya cewa, ku ba wata
kabila ba ce, ko wani jinsi, amma jama’ar Kasaitaciyya kuma gagarumar Kasa. Ban
kuma tsammanin akwai lokacin da ya wuce na tunawa da shekaru 50 da samun
‘yancin Kasar Kenya ba. Kuma ina magana ne da masu bukatar cimma buri, da su
ci gaba da Kulla gagarumin Kawance da da abota da Kasar Amirka.



